
Nuuk, 17. Marts 2015 

 

Inatsisartut suleriaasianni § 37 naapertorlugu Naalakkersuisunut imaattunik apeqquteqar-

punga. 

 

Apeqqutit: 

1)  Kommunet aqunneqarnerat pillugu Inatsisartut inatsisaat nr. 22, 18 november 

2010-meersoq siuliani apeqquteqarninni eqqaavat. Kommuneqarfik Sermersooq 

isumaqatiginninniarfigisalernissaa anguniarlugu inatsimmut allannguutissanik 

saqqqummiussissarmaarpisi? 

2)  Taava susoqartillugu isumaqatigiinniarnernit kommunenut toqqaannaq 

ingerlasassappat? Susoqarneranilu isumaqatigiinninniartoqartassanngila?  
(Inatsisartuni ilaasortaq Iddimanngiiu Bianco, Inuit Ataqatigiit) 

 
 

Tunngavilersuut: 

Kommuneqarfik Sermersooq KANUKOKA-miit ilaasortaajunnaarnera atuutilissooq 1. Januar 

2016. Tamannalu pitinnagu iliuuseqarnissaq pisariaqarluinnarpoq. 

 

Missingersuusiornerit allallu isumaqatigiinninniutigineqartarneri pingaaruteqarluinnarput 

kommunenut ataasiakkaanut, taamaattumik Kommuneqarfik Sermersooq KANUKOKA-mut 

ilaasortaajunnaarnerata kingorna allatut ittumik isumaqatigiinninniarnerit ingerlanneqa-

lernissai qularnanngilaq, taamaattumik massakkumiit periusissianik pilersaarusiornissaq 

pisariaqarpoq. 

 

Taamaakkaluartoq apeqqutinnit siullermit akineqarninni ersinngilaq qanorpiaq 

isumaqatigiissuteqarniarnerit ingerlalissanersut. Neriuppunga ersarinnerusumik 

akineqarumaarlunga. 

 

 

 

 


